
Rezime/Abstract

Orijentacija je proces iskorištavanja senzornih podataka zbog utvrđivanja položaja u prostoru, i odnosa osobe prema
predmetima u okolini važnih za orijentaciju. Drugim riječima orijentacija je znanje o tome gde smo. Mobilitet je sposobnost
pojedinca da prepozna okolinu sa njenim prostornim i vremenskim odnosima. Mobilitet sadrži dvije komponente. To su:
mentalna orijentacija i tjelesna lokomocija. Sposobnost uspješne orijentacije vizuelno hendikepirane osobe u prostoru
zavisi od količine znanja i odgovarajuće vještine što se postiže određenim sistemom vježbi. Naše istraživanje treba da
utvrditi da li kontinuirani peripatološki tretman ima uticaj na orijentaciju prema vlastitom tijelu slijepih učenika, na držanje
tijela slijepih učenika, na operiranje pojmovima kod slijepih učenika, na tjelesne sposobnosti slijepih učenika, na auditivne
sposobnosti slijepih učenika, na orijentaciju u zgradi i pojedinim njenim prostorijama, na orijentaciju slijepih učenika u
dvorištu i na savladavanje geometrijskih pojmova, kao i uticaj dobi i spola učenika na razvoj orijentacije i mobiliteta.
Istraživanje je pokazalo na uzorku od 40 učenika uzrasta od 7 – 18 godina slijedeće rezultate: da učenici u prvih osam
varijabli (orijentacija prema vlastitom tijelu; držanje tijela; operiranje pojmovima; tjelesne sposobnosti; auditivne
sposobnosti, orijentacije u zgradi i pojedinim njenim prostorijama, orijentacija u dvorištu i geometrija) su postigli statistički
značajan uspjeh, dok orijentacija i mobilitet u odnosu na spol i uzrast nemaju statistički značajnu korelaciju. Ukoliko sve
navedene elemente uzmemo u obzir, rezultati neće izostati, baš kao što smo i rezultatima ovog rada pokazali za vremenski
period od jedne godine, peripatološkog individualnog i kontinuiranog rada.

